
By Hoér Volkskool Heidelberg glo ons dat harde
werk en toewyding altyd vrugte afwerp. Ons
Volkies het onlangs weer gewys dat hulle nie net in

Op 30 Oktober 2025 het die
spanningsvolle finale van Maak
My ’n Miljoenér op ViaTV
plaasgevind by die Fairtree
Atterbury Teater. Die Top 20-
finaliste, saam met vriende,
familie en borge, is in styl vereer
vir hul harde werk en prestasies.
Hoér Volkskool Heidelberg is
trots verteenwoordig deur Amber
Andrews, wie se
deursettingsvermoé en toewyding
haar ’n plek onder die land se top
hoérskool-entrepreneurs besorg
het.

Die kompetisie, gestig deur Albert
van Wyk, het twee hoofdoelwitte,

om entrepreneurskap onder Suid-
Afrikaanse jeug te bevorder en om
jong entrepreneurs te bemagtig en
te mentor

In 2025 is meer as 93 000 leerders
tydens landswye skoolbesoeke
bereik, en uit 240 inskrywings is die
Top 20 gekies. Die finaliste het deur
uitdagende fases gewerk en saam ’n
omset van R2,1 miljoen en wins van
R1,34 miljoen in agt maande
gegenereer.

Die Hoér Volkskool Heidelberg-
gemeenskap is uiters trots op
Amber se prestasie en glo dit is slegs
die begin van ’n belowende
entrepreneurspad vir haar.

die klaskamer uitblink nie, maar ook op die
sportveld. Van netbal tot rugby tot atletiek, die
naam Volkie word oral met trots gedra.

Amber se deelname aan Maak

My ’n Miljoenér het nie net haar
talent uitgelig nie, maar ook haar
vasberadenheid om ’n verskil te
maak. Deur elke uitdaging het sy
groei getoon, waardevolle
mentorskap ontvang en bewys
dat jong entrepreneurs wel groot
drome kan bereik. Haar reis dien
as inspirasie vir ander Hoérskool
Volkskool Heidelberg-leerders
om met selfvertroue hul eie
entrepreneursidees aan te pak.

“ Om Hoér Volkskool Heidelberg rﬁy skool te

noem, is vir my om deel te wees van ’n familie. Dit is
'n plek waar ons groei, leer, onsself ontdek, ons
mylpale behaal en lewenslange vriende maak. Ons leer
hoe om op te staan wanneer dinge moeilik raak, om
trots te wees op wie ons is, en om elke dag ‘n bietjie
beter te probeer wees as gister.

Volkies bly vir my 'n plek waar tradisie en groei hand-
aan-hand loop, waar waardes soos lojaliteit,
uitnemendheid, respek en integriteid elke dag 'n
werklikheid word. Dit is 'n groot hoofstuk van elke
persoon se lewe- van stoftrapper tot matriek. Die laaste
vier jaar van my hoérskoolloopbaan het my gemaak
wie ek vandag is. Elke kind en onderwyser het 'n
aandeel daarin. Hierdie jaar wat verby is het ons goed
saam gewerk en 'n verskil gemaak. 2026 wag op ons
met ope arms.

Ek wil elke Volkie aanmoedig om dit aan te vat sonder
vrees en met selfvertroue. Ons kan die tradisies langer
laat leef, die gees verbeter en elke Volkie-hart nog
beter laat voel. Elke Volkie is deel van die familie en
dra by tot wat ons skool is. So, neem deel, vat kanse,
praat mooi met mekaar, en wees iemand op wie ander
kan staatmaak. 2026 I€ voor ons soos "n le€ bladsy, en
ek glo ons gaan iets besonders daarop skryf. Dankie
dat ek die voorreg het om julle Hoofmeisie te wees.
Ons het n goeie span VR’e en baie goeie onderwysers
wat ons gaan lei deur die jaar wat kom. Kom ons maak
hierdie jaar een wat ons oor 30 jaar nog met "n glimlag
gaan onthou.

I

‘N NOTA VAN

HOOESEUN...

KLAAS VENTER

“ Soos ons die laaste bladsye van 2025

omslaan, kyk ek met groot dankbaarheid terug op 'n

jaar vol groei, herinneringe en trots. Hierdie jaar was
"n storie van lag in die gange, harde werk in die
klaskamers, en trots op die sportvelde en verhoog.

Elkeen van julle het iets besonders bygedra tot ons
skool se gees: die entoesiasme van die jonger leerders,
die vasbyt van ons seniors, en die onwrikbare
ondersteuning wat ons vir mekaar wys. Julle maak
Volkskool nie net 'n plek van leer nie, maar 'n familie
waar almal hoort.

Terwyl ons nou vorentoe kyk na 'n nuwe jaar vol vars
kanse en nuwe uitdagings, wil ek elkeen aanmoedig
om trots te wees op wie jy is, om altyd jou beste te
gee, en om met respek en vriendelikheid teenoor ander
op te tree. Dit is daardie dinge wat *n ware leier, vriend
en mens definieer.

Mag 2026 vir ons almal ’n jaar wees waarin ons saam
groei, saam droom en saam bou aan iets mooi. Kom
ons dra Volkies se naam met trots op ons bors— in
alles wat ons doen.

BRIEF VAN DIE VOLKSIE

REDARTEUR...

In ons laaste uitgawe van die jaar kyk ons terug na n ongelooflike jaar. Saam, as 'n
skool het ons soveel bereik en geleer. Ons kyk nie net terug na die skooljaar self nie
maar die lesse wat elke Volkie geleer het. Om nooit op te gee nie en dat solank ons
bloed groen klop, ons veilig is. Ons is 'n eenheid wat mekaar optel en aanmoedig.
Ons

is leerders wat hard leer tydens eksamens, maar net so hard lag by ons kaskardag.
Die Volkies blink uit op alle fronte, of dit nou op die baan,verhoog of in die

klas was. Ons het opgedaag. Ons onthou die verlede maar streef altyd na beter.
Dankie Volkies, julle was ware uitblinkers, met harte van goud en bloed van groen.
Ons is trots op elkeen. Die redaksiespan vang ons hoogtepunte in elke artikel vas.

Volkies - Net wat jy kort om mens te word.




Volkies - Akademie

Henru Coetzer
GR 11

Lolla Els
GR 12

Akademiese sukses is een van die
dinge waarop ons skool gebou is.
Daarom vier ons elke kwartaal die
prestasies van ons slimkoppe, leerders
wat deur hul harde werk en moeite nie
net goeie punte behaal nie, maar ook
as voorbeelde vir hul mede-leerders

dien.

Liané Du Plessis
GR 10

TOP TIEN

SLIMKOPPE

VOLKIES AKADEMIE

Hier by Hoér Volkskool glo ons dat doelgerigtheid
en harde werk altyd beloon word. Ons slimkoppe
wys dat jy met moed en 'n postiewe houding groot
dinge kan bereik. Hulle prestatsies maak ons trots
en inspireer elke Volkie om ook hul beste te gee.

Leer my om u welbehae te doen, want U is my God.
Laat u goeie Gees my lei na 'n gelyk land.

Psalm 143:10

Hierdie akademiese sterre wys dat 'n Volkie nie vitdagings vermy
nie, maar dit met volharding en trots aanpak. Hulle is die bewys
van wat moontlik is wanneer jy jou tyd, energie en liefde vir leer
saamspan. Elke naam op hierdie lys vertel 'n storie van
laatnagstudie, selfdissipline en die strewe om hoér hoogtes te

bereik.

Ami Qosthuizen
GR 9

Suané Matthews
GR 8

Leonette Vermeulen
GR 8

A DUX LEERLINGE

Gr 12

1.Lolla Els

2.Liesche Coetzee
3.Heindrich Bronkhorst
4.Karin Venter
5.Bryan Wiggil

6. Anke Kotze

7.Huib Sprong
7.Marco Zdara
9.Megan Manenti
10.Christiaan Steyn

Grll

1.Henru Coetzer

2. Anéll Shepherd
2.Leyla Smith
4.Chriselda Viljoen
5.Luané Van Staden
6.Lalie Van Der Merwe
7.Magnus Brink
8.Jessica Hinrichsen
9.Leila De Beer

10.Div Huisamen

Gr 10

1.Liané Du Plessis
2.Madeleen Lewis

3. Anneke Els

4.Jua Rautenbach
5.Carli Venter
6.Amina Gani
7.Carlo Du Toit
8.Mikayla Baird
9.Willem-Jan Sprong
10.Claudia Heath

Gr9

1. Ami Oosthuizen
2.Armin Griebenow
3.Layla Ligthelm

4, Twaney Gray
5.Juané Hamel

6. Anje Brakhoven
7.Franchoné Laubscher
8.Kiché Brink
9.Eckhard De Rouwe
10.Megan Marais

Gr8

1. Suané Matthews
l.Leonette Vermeulen
3.Mieka Rabie

4.Mala Van Jaarsveld
5.Gizelle De Klerk

5.Philip Lewis

7.Meyer Van Vuuren

8.Anja Kruger

9.Leyna Strassburg

9.Dawie Van Nieuwenhuizen

I -



VOLKIES

AULTUU

Kultuur vorm by Hoér Volkskool
Heidelberg "n trotse deel van ons
skoolidentiteit. L.eerders neem
jaarliks deel aan
redenaarskompetisies, vurige
debatte, toneelstukke en ander
kulturele aktiwiteite. Hierdie
kulturele betrokkenheid bou saam
aan 'n lewende tradisie van
kreatiwiteit en samehorigheid.

59

©6 Kultuur is nie n tradisie

nie, dis ons identiteit. @@ _
v

Die Volkies van Hoér Volkskool Heidelberg het weereens gewys
waarom hulle bekend is vir uitnemendheid in kultuur. n Groot groe
leerders het vanjaar aan die Eisteddfod deelgeneem, waar hulle in
verskeie kuns- en kultuurkategorie€ hul talente ten toon gestel het.

Van koorsang, redenaars, drama en musiekinstrumente tot dans en
individuele vokale optredes — die Volkies het in elke afdeling met
selfvertroue, kreatiwiteit en harde werk uitgeblink. Baie leerders het
uitstekende meriete ontvang, trofeé€ huis toe geneem en waarderings
van die beoordelaars gekry vir hul indrukwekkende voorbereiding en
podium-aanwesigheid.

Die skool se kultuurafrigters en onderwysers is uiters trots op elke
deelnemer se toewyding en passie. Die Eisteddfod het nie net prestasies
opgelewer nie, maar ook groei, selfvertroue en ’n sterker liefde vir die
kunste onder die leerders bevorder.

RMRATE NUUM

Baie geluk aan Claudio Jayden Naudé, wat
onlangs uitstekende resultate behaal het
tydens die Tenshinkan Noord-Gauteng
Kampioenskappe. Claudio het sy
vaardighede en dissipline ten volle gewys
deur 'n 2de plek in Kata én 'n 1ste plek in
Kumite te verower.

Sy deursettingsvermoé en harde werk in die
dojo toon duidelik vrugte, en sy afrigters en
gemeenskap is uiters trots op sy prestasie.

MOTORFIETS NUU

Eduan Bruwer het onlangs deelgeneem
aan 'n opwindende motorfietswedren
net buite Rysmierbult, en hy het as
wenner vir die dag uitgetree. Hy het die
meeste rondtes van die uitdagende
33km roete voltooi, 'n prestasie wat sy
vaardigheid, uithouvermoé en fokus ten
volle wys. Die wedren het deelnemers
op hul grens gebring, en Eduan se
konsekwente snelheid en
vasberadenheid het hom bo-aan die
uitslae geplaas. Die indrukwekkende
prestasie bring trots vir sy skool en
gemeenskap en is "'n bewys van sy
harde werk en toewyding tot die sport.
Baie geluk aan Eduan met hierdie
fantastiese oorwinning!

EINTEDDFOD NUUN

Volkies - Kultuur

ULT DIE VOLNIE PEN...

Vryheid klink na vrede,
Maar soms is dit die "chaos"

Rigtingloos draai tot jy nie meer weet

wie jy is as persoon nie.

Ons kies liefdes wat ons breek,
Vrye Keuse drome wat ontmoontlik voel,
Ons word gebore met oop hande,
klein stukkies moontlikheid in die

palm, maar die wéreld, gulsig en

woorde wat by jou bly soos n sickte
in iemand anders se hart.

En tog...

emosieloos steel ons daarvan tussen al die verkeerde draaie,
Niemand sé vir jou die stilte na die storm,
hoe swaar vryheid kan weeg nie, die las van wat kon wees,
dat selfs ligte keuses is daar iets bemoedigend aan die feit

'n mens se hart kan laat pyn dat jy tog altyd kan kies.

Waar jy weet jy nie behoort nie wat jou

Jennifer Kiithn ---- Gr9

Jy kan kies om sag te bly

in 'n wéreld wat hard word,
om te vergewe sonder rede,
om 'n goeie mens te wees in 'n tyd
van onvriendelikheid en

om jouself weer te probeer glo.
Want vrye keuse

is nie net 'n reg nie,

dis "n stukkie van genade,

’n kans om elke oggend

jou eie naam weer sag te sé,

en te weet:

al het jy verdwaal,

die pad huis toe

bly altyd joune om te kies.

Volkies - Funksies

SPORTDINEE

SPORTDINEE 2025

'n Suksesvolle aand van vermaak! Die sportdinee is elke
jaar "n hoogtepunt, maar hierdie jaar wil ons s6 ver gaan
om te s€ dat, as jy nie hier was nie, het jy die hoogtepunt
van die jaar misgeloop. Ons eregaste was uit die boonste
rakke — twee plat-op-die-aarde, gesellige manne met 'n
hele arsenal skreeusnaakse stories om te vertel! Jannie du
Plessis en Willem Alberts het die mense laat skater van die 4
lag en ook ernstige waarhede aangeraak in hulle geselsies. gy ' .
Die mense het behoorlik aan hulle lippe gehang! Baie L‘ ' [F,_..
dankie dat julle die aand vir ons almal besonders gemaak * d |
het!

Arno Jordaan het die aand op 'n spontane en boeiende
manier gelei , hy het ook ‘n paar ekstra liedjies in die
program ingewerk om die aand n6g meer besonders te
maak vir al ons gaste.

Hannes Meyer en Marie du Toit, jy is voorwaar 'n
staatmaker as dit kom by enige funksie se spyseniering en
versiering.

'n Spesiale dank gaan ook aan Leana en Christo Bruwer vir
julle onskatbare bydrae tot die groot sukses van die aand.

Die aand het 2025 op 'n hoé noot afgesluit. Dankie aan elke
gasheer en -vrou wat ons funksie ondersteun het, en aan
elke gas wat tyd uitgekoop het uit "n baie besige tyd van
die jaar om die aand saam met ons te kom geniet.

05



GHOLF

Baie geluk aan Regard Le Roux wat
gekies is vir die Vaaldrichoek
Gholfspan.

Hy gaan deelneem aan die SA-Skole
Gholftoernooi. Ons is trots op jou,
Regard, en weet jy gaan Volkies se

naam hoog hou!

Core League-span: Casey-Leigh Smit,
Hannah du Plessis, Lenya Price,
Adrienne MacDonald-Hutcheson,
Leané Vallentgoed, Lalie van der
Merwe, Leane Pienaar, Erica
Vallentgoed.

Hulle het die trofeé vir streek-,
provinsiale en nasionale wenners
gewen.

Baie geluk aan al die ruiters — julle
maak Volkies trots!

PERDRY

Hoér Volkskool Heidelberg se
ruiters het al die groot ruiterskole

in die land agtergelaat en is
SANESA Nasionale
Perdrykampioene!
Saddleseat-span: Anja Kruger,
Annemie Brandon, Heather Uys,
Dunay Steenkamp, Anne-Rete Le
Roux, Jana Potgieter, Milla Brits.

KRIEKET

- URNITL

Baie geluk aan Albie Botha, wat gekies is vir die

Arné van Tonder het in Oktober vir die Northen Angels
in die TPL (Tshwane Prime League) O/19-netbalrecks
gespeel en is as kaptein gekies. Haar span het Sde

ge€indig van 10 spanne.

Aan die einde van die toernooi is Arné ook in die O/19
Renault Dream Team gekies — een van net 7 spelers wat
as die beste in hulle posisie erken is. N Groot prestasie!

O/17 Gauteng Plattelandspan. Albie sal in Desember
saam met sy spanmaats deelneem aan die Nasionale

Plattelandweek, en ons wens hom alle sterkte toe —
ons weet hy sal Volkies trots maak!

Ook geluk aan Maro Hartkopf, wat gekies is vir die
O/19B Gauteng Krieketspan. Hierdie prestasies
beklemtoon die harde werk en talent van ons jong
krieketspelers.

Volkies - Sport

UITGAWE 2/2025




VOLRIES GAAN INTERNASIONAAL

Volkies-rugby se droom word
waar met 'n onvergeetlike
Ierland-toer.

Hoér Volkskool Heidelberg se rugbyspan en
hul afrigter het gedurende die vakansie
uiteindelik vertrek op hul lankverwagte toer
na lerland. N byna ’n jaar se beplanning,
fondsinsamelings en groot opgewondenheid,
het die span met trots en verwagting afgereis
om internasionale blootstelling op die
rugbyveld op te doen. speel

gewen.
By hul aankoms het die tipiese Ierse weer
hulle aanvanklik uitgedaag, en konstante reén
het "n stokkie voor sommige van die span se
beplande aktiwiteite gesteek. Dit het egter nie
hul gees gedemp nie.

LURI WARDES 5

HVH kweek kinders wat kies om die regte ding te doen,
selfs al kyk niemand. By ons skool besef ons dat die
sterkste fondament van karakter integriteit is, want dit
vorm leerders wat eerlik, verantwoordelik en
standvastig is in alles wat hulle doen. Ware integriteit
beteken ook om jou waardes te leef, selfs wanneer dit
mogeilik is, en dit skep "n kultuur van vertroue en respek
binne ons hele skoolgemeenskap.

B e es SRS RRRRBRSSRORRRY

Die Volkies het steeds daarin
geslaag om twee wedstryde te
en albei met oortuiging

Na afloop van die wedstryde het
die seuns die ware gees van
internasionale sport beleef toe
hulle truie met die Iere uitgeruil
het en sommer nuwe vriendskappe

Volkies - Sport

gesmee het. Die uitruil, lag en
kameraadskap het die toer nog
meer besonders gemaak.

Die skool beskryf die toer as 'n
groot sukses. Die seuns keer huis
toe met waardevolle ervaring,
groter selfvertroue en
herinneringe wat hulle sekerlik
'n leeftyd sal dra.

=

® Luxury Accommeodation
® Game Drives . ’
® Weddings & Conferences 4

® Predator Park & Bush Picnics ’

® Restaurant & Wine Cellar - '
® Tarred Landing Strip

@ Veldhaven Spa

Die grootste kompetisie van die jaar het weer
losgebars — Brakke vs Dorp! Die gees was hoog

en die opwinding voelbaar toe leerders in

verskeie sport- en aktiwiteitsafdelings teen
mekaar meegeding het. In atletiek, swem, netbal,
gholf, skaak, seunshokkie en tennis het Dorp as
die wenners uit die stryd getree. Die Brakke het
egter meisieshokkie, krieket en rugby ingepalm.
Met ’n finale telling van 7-3 in Dorp se guns,
was dit "n tyd vol kompetisie, trots en skoolgees
wat niemand gou sal vergeet nie.

“Hoogtepunte, herinneringe en vriendskappe”
MTRI E KAF S KE I D — Matrieks van 2025, julle laat Volkies trots
L X X J

voel!!

Ons matriekleerders het by hul afskeid
pragtig gelyk en elke oomblik van die
dag vol styl en glimlagte geniet. In
hulle formele drag het hulle nie net hul
skoonheid en persoonlikheid
uitgestraal nie, maar ook die trots en
gees van Hoér Volkskool Heidelberg.
Hierdie spesiale foto's vang die
herinneringe van 'n jaar vol prestasies,
vriendskappe en onvergeetlike
oomblikke vas — ’'n dag wat die
Matrieks van 2025 vir altyd sal
koester.

Volkies - Sport UITGAWE 2/2025




VOLKTEWEEY

“Volkiewees: elke foto
vertel ’n storie.”

UITGAWE 2/2025




DANIKA VAW MW
TURSTELD PISTORUIS

Redakteur Sport & Akademie Sosiaal & Kultuur

Terwyl ons die einde van nog 'n jaar nader, staan ons
weer op die drumpel van een van die mooiste tye van die
jaar: Kersfees. Dit is ’n seisoen van warmte, hoop en
saamwees - ‘n tyd waarin ons terugkyk op alles wat ons
saam bereik het, en ook vorentoe kyk met nuwe energie
en doelgerigtheid.

Hierdie jaar was gevul met uitdagings, maar ook met
oorwinnings, groei en onvergeetlike oomblikke. Ons
leerders het hard gewerk, nie net akademies nie, maar ook
in sport, kultuur en gemeenskapsprojekte. Julle het gewys
dat deur deursettingsvermoé, respek en spanwerk, ons as
skoolgemeenskap sterker word.

Aan elke onderwyser: dankie vir julle opoffering, geduld
en passie. Julle speel 'n onmisbare rol in die vorming van
jong mense se toekoms.

Aan ons ouers en ondersteuners: dankie vir julle
samewerking en onwrikbare steun gedurende die jaar.
Hierdie Kersfees word ons weer opnuut daaraan herinner
dat niemand die fees op presies dieselfde manier beleef
nie. Vir sommige mense is dit "n seisoen gevul met ligte,
vreugde, gesellige kuier en die warmte van saamwees. Vir
ander is dit "n tyd wat eerder herinner aan verlies, aan
mense wat nie meer daar is nie, of aan verwagtinge wat
swaar op die hart druk. Party ervaar Kersfees met
kinderlike opgewondenheid; ander met 'n mengsel van
nostalgie en pyn. Elke mens dra sy eie verhaal, sy eie
herinneringe en sy eie emosies hierdie tyd van die jaar
saam.

Te midde van al hierdie uiteenlopende belewenisse, staan
daar egter 'n diep, standvastige waarheid: Kersfees is
Christusfees. Dit is die viering van die geboorte van die
Vredevors, die Een wat gekom het om lig te bring na
plekke wat lankal donker geword het. Sy vrede is nie "'n

oppervlakkige afwesigheid van probleme nie, maar 'n
innerlike rustigheid wat die siel stil maak, selfs wanneer
die lewe hard praat. Dit is 'n vrede wat nie verdwyn
wanneer omstandighede verander nie, want dit kom van

God self -standvastig, getrou en onwrikbaar.

Ons leef in 'n wéreld waar soveel dinge ons vrede dreig
om weg te neem. Haastigheid, verwagtinge, finansiéle
druk, gebroke verhoudings, onsekerheid oor die toekoms,
en selfs die spanning van die feestyd self kan 'n mens se
hart onrustig maak.

SEEN

RSFEEN

van alméil by Vo]kle

Dis juis daarom dat Kersfees 'n vitnodiging dra: "n

uitnodiging om weer te kom sit by die krip, om jou hart

oop te maak vir die Groot Geskenk wat God gee - Sy
vrede.

Kersfees herinner ons daaraan om dankbaar te wees vir

die mense rondom ons en om vriendelikheid en liefde

vryelik te deel. Mag hierdie feestyd vir elke gesin vrede,
rus en vreugde bring. Mag julle tyd vind om te herstel, te

lag en die mooi in die klein dinge raak te sien.
Mag jy hierdie Kersfees, ongeag hoe jy dit beleef, stil

word genoeg om dié vrede te ontdek. Mag jy dit nie net

hoor nie, maar voel. Mag dit jou dra deur die dae wat

moeilik is, jou vul met hoop wat nie wankel nie, en jou

herinner aan die Een wat jou nooit alleen laat nie.

Christus het gekom - en saam met Hom het vrede gekom.
Mag die lig en hoop van Kersfees nou en deur die nuwe

jaar met julle wees.
Geseénde Kersfees en 'n voorspoedige Nuwe Jaar aan
elke lid van ons skoolfamilie!

Ds. Guilliaume Rocher

